CONVENIO DE COLABORACION ENTRE A AXENCIA GALEGA DE
DESENVOLVEMENTO RURAL (AGADER) E O GRUPO DE DESENVOLVEMENTO
RURAL “ASOCIACION DE DESENVOLVEMENTO RURAL ANCARES-COUREL”,

PARA A APLICACION DUN PROGRAMA DE DESENVOLVEMENTO RURAL NO
MARCO DO EIXE 4 (METODOLOXIA LEADER) DO PDR DE GALICIA 2007-2013.

En Lugo, a 21 de xaneiro de 20009.

REUNIDOS

Dunha parte, a Axencia Galega de Desenvolvemento Rural (en adiante, Agader),
representada por don Alfredo Suarez Canal, conselleiro do Medio Rural en virtude do
Decreto 213/2005, do 3 de agosto, polo que se nomean os titulares dos
departamentos da Xunta de Galicia, e presidente de Agader, en virtude do artigo 8 do
Decreto 79/2001, do 6 de abril, polo que se aproba o Regulamento de Agader, e da
disposicién adicional oitava do Decreto 232/2005, do 11 de agosto, polo que se fixa a
estrutura organica dos departamentos da Xunta de Galicia, con facultades para
formalizar este convenio segundo o acordo do Consello de Direccion de Agader do 30
de maio de 2008.

E doutra parte, o Grupo de Desenvolvemento Rural “Asociaciéon de desenvolvemento
rural Ancares-Courel” (en adiante, o GDR), con sede en rua Anovello s/n - Becerrea, e
con codigo de identificacion fiscal G27385491, representado por don José Fernandez
Gbémez, nomeado por acordo da xunta directiva do 12/09/2008 e facultado para a

sinatura deste convenio polo artigo 18.g dos seus estatutos.

EXPONEN

Primeiro.- A Decisién da Comisién Europea C (2008) 703, do 15 de febreiro, aprobou

o Programa de Desenvolvemento Rural de Galicia 2007-2013 (en adiante, o PDR), ao



abeiro do Regulamento (CE) n°® 1698/2005, do Consello, do 20 de setembro, relativo a
axuda ao desenvolvemento rural a través do Fondo Europeo Agrario de

Desenvolvemento Rural (Feader).

Segundo.- O PDR prevé a posta en marcha dunha serie de medidas a través de
estratexias integradas de desenvolvemento promovidas por grupos de
desenvolvemento rural nos termos sinalados no artigo 62.1 do Regulamento (CE) n°
1698/2005.

Terceiro.- De conformidade coas bases reguladoras da seleccion de programas de
desenvolvemento rural e de entidades colaboradoras aprobadas mediante acordo do
Consello de Direccion de Agader do 30 de maio de 2008 (DOG num. 115, do 16 de
xufio de 2008), o GDR presentou un programa de desenvolvemento rural, formulado
co obxectivo de contribuir ao desenvolvemento sustentable a longo prazo da zona de
actuacion. O programa e o GDR sinalados foron seleccionados mediante acordo do

Consello de Direccion de Agader do 23 de decembro de 2008.

Cuarto.- De conformidade co previsto na epigrafe Xl das bases reguladoras
aprobadas no citado acordo do Consello de Direccién de Agader, no numero 5.5 do
PDR (eixe 4: aplicacion da metodoloxia Leader) e no artigo 13 da Lei 9/2007, do 13 de
xufio, de subvenciéns de Galicia, o GDR e Agader deben asinar un convenio de
colaboracion en que se regulen as condicidbns e obrigas que asume a entidade

colaboradora para a xestién do programa de desenvolvemento rural.

De conformidade co exposto e no exercicio das suas competencias, as partes

reunidas acordan formalizar este convenio, coas seguintes

CLAUSULAS



Primeira.- Obxecto.

Este convenio ten por obxecto establecer as regras que deberan aplicar as partes na
xestién do programa de desenvolvemento rural seleccionado polo acordo do Consello
de Direccién de Agader do 23 de decembro de 2008 e, en particular, as funcions e
obrigas que asume o GDR como entidade colaboradora de Agader de acordo coa Lei

9/2007, do 13 de xufio, de subvencions de Galicia.

Segunda.- Duracién do convenio.

A vixencia deste convenio iniciase o dia da sua sinatura e producira efecto ata cinco
anos despois do Uultimo pagamento realizado no marco do programa de
desenvolvemento rural, de xeito que o GDR non podera disolverse ata que transcorra
o0 devandito periodo, que alcanzara ata o 31 de decembro de 2020 como maximo,

salvo que o GDR garanta previamente ante Agader as responsabilidades contraidas.

Terceira.- Ambito xeografico.

O ambito xeografico de aplicacion deste convenio € o territorio en que se desenvolvera
o programa de desenvolvemento rural seleccionado. Este territorio figura como anexo
l.

Cuarta.- Orzamento para o cumprimento do programa de desenvolvemento rural.

O orzamento publico para a aplicacion do programa de desenvolvemento rural é o
importe da subvencion asignada no acordo do Consello de Direccidon de Agader do 23

de decembro de 2008 para o programa sinalado.

O citado orzamento, desagregado por medidas, anualidades e fontes financiadoras,
figura como anexo Il e constitie o marco financeiro en relacion ao que o GDR
seleccionara proxectos para o cumprimento dos obxectivos do programa. Asi mesmo,
serve de base para o calculo dos gastos de funcionamento do GDR, regulados na
clausula oitava, e dos gastos vinculados as actuacions de adquisicion de capacidades

e de promocion do territorio, regulados na clausula novena. O dito orzamento podera



variar como consecuencia da asignacién da reserva de eficacia, segundo o previsto na
epigrafe VIl das bases reguladoras da selecciéon de programas de desenvolvemento
rural e de entidades colaboradoras, das modificacions do PDR, de reprogramacions do
programa do GDR, da redistribucién de fondos entre programas dos GDR, do

incumprimento da regra n+2 ou doutros supostos similares.

Para a execucion do programa de desenvolvemento rural aplicarase o orzamento
publico sinalado nesta clausula mais o seu cofinanciamento, que acadara, como
minimo, o 116% do citado orzamento publico, o cal representa o 140% dos fondos
publicos achegados a estratexia, e procedera das contribuciéns dos promotores de

proxectos.

Quinta.- Principios de actuacion.

Para o cumprimento dos obxectivos do programa de desenvolvemento rural, tendo en
conta o caracter publico dos fondos que o financian, a actuacion do GDR debera
garantir os principios de colaboracion, imparcialidade, publicidade, transparencia, libre
concorrencia, obxectividade, igualdade, non discriminacion, eficacia e eficiencia. Eses

principios plasmaranse, entre outras, nas seguintes normas de actuaciéon do GDR:

Colaboracién cos cidadans en xeral, e coas entidades publicas ou privadas do

territorio, pertenzan ou non ao GDR, asi como con outros GDR.

Imparcialidade, de modo que os membros dos 6rganos de decision do GDR deben
ausentarse dos debates e votacions daqueles proxectos en que tefian un interese
directo ou indirecto, por motivos de titularidade, econdémicos ou societarios, de
parentesco ata o terceiro grao civil por consanguinidade, afinidade ou adopcién, ou

de amizade intima ou inimizade manifesta.



Publicidade, tanto das convocatorias e regras para a seleccién de proxectos como
dos proxectos subvencionados, asi como para as contrataciéns que deba facer o
GDR.

Transparencia, materializada en expedientes completos, na ausencia de acordos
ocultos, na ausencia de persoas e entidades en debates e acordos que os afecten
e na sinatura por persoa delegada en representacion do cargo do érgano de

decision que sexa, a vez, perceptor ou interesado na axuda.

Libre concorrencia, sen mais limitacions que as que se deriven da convocatoria,
tanto para a seleccion de proxectos como para a contrataciéon, por parte do GDR,

dos recursos humanos ou materiais.

Obxectividade ou autolimitacion da discrecionalidade, mediante a aplicacion aos
proxectos das normas do GDR para a xestion do programa, en particular dos
criterios para a seleccién e priorizacién de proxectos, previamente establecidas e
feitas publicas, asi como da axeitada motivacién da seleccién ou non de cada

proxecto.

Igualdade, de modo que non se dea un tratamento diferente a situacions iguais nin

se traten igual situacions diversas.

Non discriminacién, de xeito que non se produzan diferenzas de trato fundadas en
motivos persoais nin noutras circunstancias alleas as normas do GDR para a
xestion do programa, en particular dos criterios para a seleccién e priorizacion de

proxectos.



Eficacia, en canto que as actuaciéns deben orientarse directamente & consecucion
dos obxectivos do programa de desenvolvemento rural, cuantificando as decisiéns

e analizando as suas posibles consecuencias.

Eficiencia, de xeito que cun menor custo se contribla a un maior beneficio
socioecondmico, en especial entre mulleres e mozos/as, a fin de acadar a mellor
proporcion entre o rendemento, a utilidade dos investimentos e os gastos de

funcionamento.

Para estes efectos, tanto o GDR como as entidades que sexan socios del facilitaran a
colocacion nos seus taboleiros de anuncios e a insercidon nas suas publicaciéns de
cantos documentos, convocatorias, concursos ou anuncios garantan o cumprimento

destes principios.

Sexta- Funcions do GDR.

O GDR, en canto entidade colaboradora de Agader na xestién do programa de

desenvolvemento rural seleccionado, asume as seguintes funcions e obrigas:

i Promover a dinamizacion territorial e a mobilizacion social.

il Promover a valorizacion do medio rural en xeral, e do seu territorio en

particular.

iii. Facilitar a participaciéon da poboacién nas accions de desenvolvemento do

territorio.

iv. Atender ao publico nunha ou varias oficinas abertas no ambito territorial do
GDR, en que conste o calendario e horario de atenciéon ao publico, en
particular o de atencién da xerencia aos promotores. A oficina ou oficinas
estaran identificadas en lugar visible mediante un cartel ou placa axeitados,

de modo que non sexa confundible con ningunha dependencia administrativa



Vi.

Vii.

viii.

Xi.

Xii.

Xiii.

ou empresarial, e debera situarse no territorio elixible para efectos do

programa Leader.

Asesorar os posibles beneficiarios das axudas do programa sobre a
adecuacién do seu proxecto as esixencias daquel, asi como sobre a

posibilidade de acceder a outro tipo de axudas a marxe das previstas nel.

Informar aos posibles beneficiarios sobre as obrigas que asumiran no caso
de percibir algunha axuda con cargo ao programa, asi como sobre a forma de
xustificacion do cumprimento das condicions para a concesién das

subvenciéns e dos requisitos para a verificacion desta.

Tramitar dilixentemente os expedientes, dende que o promotor presente a
solicitude diante do GDR ata que este lle traslade a Agader a decision sobre a

seleccion, a proposta ou a documentacion de que se trate.

Comprobar o cumprimento e a efectividade das condiciéns ou dos requisitos
determinantes para a concesién de subvencibns aos promotores de

proxectos.

Seleccionar proxectos con cargo ao orzamento sinalado na clausula cuarta,

para darlle cumprimento ao programa de desenvolvemento rural.

Levantar a acta de non inicio dos proxectos, realizar actuacions de
seguimento e control dos proxectos subvencionados e comunicarlle a Agader

calquera incidencia ou irregularidade.

Executar as actividades da medida 431 do PDR (funcionamento do GDR,
adquisicion de capacidades e promocion do territorio) e xustificar os gastos

correspondentes.

Promover ou participar en proxectos de cooperacion transnacional e
interterritorial féra e dentro da Comunidade Auténoma de Galicia, segundo as
bases reguladoras e as convocatorias da Comunidade Autdbnoma de Galicia e

do Ministerio de Medio Ambiente e Medio Rural e Marino.

Integrarse na Rede galega de grupos de desenvolvemento rural.



Xiv.

XV.

XVi.

XVii.

XViii.

XiX.

XX.

XXi.

XXii.

Someterse as actuacions de comprobacion de Agader e de control

financeiro.

Levar un rexistro de entrada e saida da documentacién que afecte aos
asuntos vinculados a execucion do programa, dandolle traslado inmediato

dela a Agader cando corresponda.

Utilizar un sistema de contabilidade independente para os fondos destinados
a medida 431 do PDR.

Velar pola correcta asignacion dos fondos previstos para cada anualidade e

a sla distribucién entre proxectos produtivos e non produtivos.

Aplicar o Manual de Xestion do Programa Leader de Galicia 2007-2013 que
aprobe Agader, asi como utilizar a aplicacién informatica correspondente que
desefie e facilite Agader, cubrindo nela todos os campos previstos para cada

tipo de actuacion.

Aplicar as regras de informacion e publicidade sobre a axuda do Feader a
que se refire o anexo VI do Regulamento (CE) 1974/2006 da Comisién, do 15

de decembro, asi como o Plan de comunicacion do PDR.

Comunicarlle a Agader, para que as autorice, as reprogramacions do
programa de desenvolvemento rural, asi como as modificacidons de calquera

norma interna do GDR relacionada coa xestion do programa.

Comunicarlle a Agader, no prazo do mes seguinte a terse producido, as
variaciébns na escritura de constitucion, estatutos, regulamento de réxime
interior, composicién dos 6rganos de decision do GDR, enderezo, correo

electrénico, xerente e outros datos similares referidos ao GDR.

Elaborar informes, e remitirllos a Agader antes do 1 de xufio de cada ano,
sobre a xestiébn do programa durante o ano anterior. Estes informes deben
recoller, polo menos, os acordos da asemblea xeral ou doutros érganos de
decision relativos a xestion do programa, especificamente sobre os aspectos
das contas anuais vinculados ao programa, a relacion de proxectos
subvencionados e rexeitados e o grao de execucion dos primeiros, as
actuacions de dinamizacion do territorio, as altas e baixas de socios, o

rexeitamento de candidatos a ser socios e as incidencias observadas. Antes



de remitilo a Agader, o devandito informe debe ser sometido a aprobacién

pola asemblea xeral do GDR.

As normas do GDR para a xestién do programa son unha parte esencial do programa
de desenvolvemento rural, na medida en que determinan as regras especificas
aplicables no desenvolvemento do territorio, e garanten a aplicacion dos principios de
obxectividade e de transparencia. Por esta razén, a modificacion polo GDR das
citadas normas, en especial dos criterios de seleccion e de priorizacion de proxectos
(baremos e regras de asignacion de axudas), debera ser comunicada a Agader para

que a autorice.

Na composicion do GDR rexera o principio de portas abertas, entendido como a
posibilidade da libre incorporacion, tanto no momento da constituciéon do GDR como
ao longo do periodo de execucion do programa, das entidades con implantacion local
qgue, reunindo os requisitos esixidos para adquirir a condicién de asociadas, soliciten a
sUa incorporacion ao GDR, sempre que, no caso de facelo despois da constituciéon do
GDR, acrediten un ano de actividade no ambito territorial deste. Coa finalidade de
garantir a aplicacion do antedito principio, cando se rexeite a solicitude dunha entidade
para incorporarse ao GDR, este debera informala da posibilidade de que recorra
diante da asemblea xeral e de que lle comunique a Agader as circunstancias do

rexeitamento.

O incumprimento das funcions e obrigas do GDR podera dar lugar a suspensiéon
temporal dos pagamentos pendentes ata que se corrixan as irregularidades cometidas.
Asi mesmo, o citado incumprimento podera supofer o non incremento dos fondos
destinados aos gastos de funcionamento, a non asignacion da reserva de eficacia e,
en casos de grave irregularidade, a resolucién do convenio e a conseguinte perda polo

GDR da condicion de entidade colaboradora na xestion do programa.

Sétima.- Seleccion de proxectos.

O GDR seleccionara proxectos encadrables nas medidas 411 (actuacions que tefan
por obxecto a dinamizacién do sector agrario e forestal), 412 (actuacions que tefian
por obxecto a mellora medioambiental e o contorno rural) e 413 (actuaciéns que tefan

por obxecto a diversificacion da economia rural e a mellora da calidade de vida) do



eixe 4 do PDR, segundo os obxectivos do programa de desenvolvemento rural, no

marco orzamentario da clausula cuarta.

O GDR asegurara sempre a libre concorrencia dos interesados, mediante convocatoria

publica, ata o limite da disponfibilidade orzamentaria anual.

O equipo técnico do GDR realizara os actos de instrucion necesarios para a
determinacion, cofiecemento e comprobacién dos datos en virtude dos cales deban
seleccionarse os proxectos, de acordo co Réxime de axudas. Con esa finalidade o
GDR recibira solicitudes, pedira documentacion complementaria, informes sectoriais
da Administracion competente e realizara calquera outra actuacion propia da instrucion
segundo os artigos 78 e seguintes da Lei 30/1992, do 26 de novembro, de réxime

xuridico das administracions publicas e do procedemento administrativo comun.

O equipo técnico do GDR encargarase, asi mesmo, de avaliar as solicitudes de axuda
en funcion do programa de desenvolvemento rural, das normas do GDR para a xestion
do programa, en particular os criterios de seleccion e priorizacion de proxectos
(baremo e regras de asignacion de axudas), do Réxime de axudas, asi como das

demais normas aplicables sinaladas na clausula décimo oitava.

Como resultado desa avaliacion elaborara o informe de control de elixibilidade (ICE) e
enviarao, xunto coa documentacidén necesaria para valorar a elixibilidade do proxecto,
a Agader para a verificacion da elixibilidade deste e da correcta aplicacién da

normativa correspondente por parte do GDR.

Cando o GDR reciba o ICE verificado por Agader, o equipo técnico daralle traslado do
ICE, xunto coa documentacion que corresponda, ao érgano de decision do GDR para
que, na primeira xuntanza que tefia lugar, analice e valore as solicitudes de axuda e
decida sobre a seleccién dos proxectos. A antedita decision trasladarase a Agader,
que resolvera a concesion ou denegacién da axuda segundo a proposta de resolucion
do GDR. Para decidir sobre a seleccion de proxectos o érgano de decision do GDR
reunirase, polo menos, duas veces por trimestre. No caso de que non haxa fondos
dispofiibles, a decision sobre a seleccion trasladarase a primeira xuntanza do seguinte

ano.

Se o equipo técnico do GDR, no proceso de instrucién e elaboracién do ICE, conclue
que o proxecto non é elixible, ou que procede o arquivo do mesmo por non cumprir 0s

requisitos para ser subvencionado ou por desestimento do promotor, daralle traslado



do ICE ao drgano de decision do GDR para que tome o acordo correspondente,
decisién que se trasladara a Agader, que resolvera segundo a proposta de resolucion
do GDR, agas que se constate algun erro ou defecto de legalidade na proposta de

resolucion.

Para optimizar a execucion do programa, en previsién de que os promotores dalguns
proxectos subvencionados non xustifiguen axeitadamente a sla execucion, renuncien
a axuda ou deban devolvela, ou de que se produza, por calquera razén, un incremento
no orzamento asignado ao programa, no ano 2013 o GDR podera seleccionar
proxectos excedendo o marco financeiro do anexo Il. Nestes casos seleccionarase o
proxecto e outorgarase a subvencion condicionandoa a dispofiibilidade futura de

fondos axeitados.

As contias liberadas por falta de xustificacion da execucién de proxectos, renuncia ou
devolucién deberan ser asignadas a outros proxectos encadrables na mesma medida
de orixe das citadas contias. Se non hai proxectos vinculados a mesma medida, deben
aplicarse as normas complementarias que Agader dite para estes efectos e,
supletoriamente, as regras previstas nas bases reguladoras de seleccion de

programas de desenvolvemento rural e de entidades colaboradoras.

Oitava.- Gastos de funcionamento do GDR.

1.- Para a correcta aplicacion do programa de desenvolvemento rural e para o
cumprimento das suas funcions, o GDR deberad dotarse dos medios persoais e
materiais axeitados, para o cal podera realizar os seguintes tipos de gastos de

funcionamento:

Persoal, que tera a cualificacion suficiente para asumir o peso principal da xestién

do programa.

— Asistencia a xestion en aspectos puntuais necesarios para a correcta aplicacién do

programa.

— Subministracions exteriores.

— Material informatico, telematico e de reprografia.



Gastos relativos a sede do GDR (aluguer, acondicionamento, equipamento, etc.).

Gastos vinculados ao traballo en rede.

Outros gastos necesarios para realizar as funcions que lle corresponden como
entidade colaboradora de Agader, tales como os gastos de representacion
institucional, as axudas de custo e desprazamento, gastos asociados as reunions
dos 6rganos de decision do GDR, a excepcién de calquera tipo de retribucién por

asistencia a elas.

Non se consideran subvencionables os gastos por despedimentos improcedentes.

Tampouco os xuros debedores das contas bancarias, nin 0s xuros, as recargas, as

sancions administrativas e penais nin os gastos de procedementos xudiciais que
afecten o GDR.

Con caracter xeral, o GDR tera en conta as seguintes regras sobre os gastos de

funcionamento con cargo ao programa:

As axudas de custo limitaranse as contias previstas na Administracién autonémica
galega para o grupo 2° ou para o grupo 1°, respectivamente, segundo a actividade

tefia lugar en Galicia ou féra de Galicia.

Os gastos de representacion institucional non excederan de 1.000 euros anuais.

2.- A contratacion do equipo xestor do GDR axustarase as seguintes regras:

A relacién entre o GDR e o persoal tera caracter laboral, non mercantil.

Seleccidon segundo os principios de igualdade, mérito, capacidade e publicidade

da convocatoria, para a aplicaciéon do programa no marco do PDR.

O procedemento selectivo constara das seguintes partes: A) Proba escrita,
centrada sobre materias de desenvolvemento rural e do PDR, normativa de
subvencioéns e territorio de actuacién do GDR; B) Entrevista, cun limite do 25%
da puntuacion maxima do proceso selectivo; e C) Méritos, en relacion a
experiencia e a formacién especifica vinculada con programas de
desenvolvemento rural, cun limite do 25% da puntuacion maxima do proceso

selectivo.



* Na comision de seleccién preverase un representante de Agader con voz e sen

voto.

» As caracteristicas dos postos de traballo que poida contratar o GDR seran as

seguintes:

Xerente ou maximo responsable técnico do programa. Titulacidon minima:
diplomatura universitaria/ enxefaria técnica. Salario bruto maximo

imputable ao programa: 36.000 €.

- Técnico. Titulacién minima: diplomatura universitaria/enxefaria técnica.

Salario bruto maximo imputable ao programa: 28.000 €.

- Administrativo. Titulacidn minima: bacharelato/FP Il. Salario bruto maximo

imputable ao programa:18.000 €.

- As persoas seleccionadas faran unha declaracién na cal conste que non
estan incursas nas causas de incompatibilidade aplicables ao persoal ao
servizo da Comunidade Auténoma galega, asi como no caso de que

cambien as circunstancias que poidan afectar a compatibilidade.

- O xerente ou maximo responsable técnico do programa tera dedicacion

exclusiva e non desempenara cargos electos nos érganos do GDR.

3.- A contratacion de asistencias técnicas polo GDR axustarase as seguintes regras:

- As asistencias técnicas s6 poderan utilizarse para a xestion de aspectos puntuais,

como os referidos a servizos técnicos, xuridicos, laborais, fiscais e contables.

- A seleccion da entidade adxudicataria realizarase segundo os principios de
publicidade, concorrencia e obxectividade que rexen a contratacion das
administraciéons publicas. Os principios de publicidade e concorrencia materializaranse
na publicacién de anuncios en medios de comunicacién e na concesion dun prazo

minimo de dez dias para a presentacién de ofertas.

- Os gastos de asistencia a xestion non excederan do 12% do importe anual asignado

para os gastos de funcionamento.

4.- Para atender os gastos de funcionamento o GDR percibira, con cargo a conta

orzamentaria 01/01 01/43/10 656800 de Agader, unha dotacién econdmica no marco



da medida 431 do PDR. A antedita dotacién sera como minimo dun 12% do orzamento
asignado para a aplicacién das medidas 411, 412 e 413 do PDR no programa de
desenvolvemento rural do GDR. A contia anterior podera alcanzar o 16% do antedito
orzamento, segundo as regras previstas nas bases reguladoras da seleccién de
programas de desenvolvemento rural e de entidades colaboradoras. Ese incremento
sera recofiecido por Agader cando autorice a prevision anual de gastos de

funcionamento do GDR.

A intensidade da axuda con cargo ao programa para os gastos de funcionamento
podera ser do 100%, ainda que o GDR podera obter financiamento suplementario ou

recursos materiais dos seus asociados ou doutras entidades para eses fins.

O GDR debera executar e xustificar os gastos de funcionamento segundo as regras
xerais previstas no Réxime de axudas. Ademais, de acordo co paragrafo 3 do artigo 29
da Lei 9/2007, do 13 de xuho, de subvenciéns de Galicia, cando o gasto
subvencionable exceda de 30.000 €, no caso de obras, ou de 12.000 €, no caso de
subministracions,consultaria ou asistencia técnica, o GDR debera solicitar como
minimo tres ofertas de diferentes provedores. Agader pagara os gastos de
funcionamento que o GDR xustifique mensualmente, calquera que sexa a sua contia.
Asi mesmo, podera aboar anticipos anuais a conta segundo a normativa aplicable ata

0 20% do importe da axuda publica prevista no cadro financeiro do anexo |l.

Cando o GDR non precise o0s equipamentos adquiridos con cargo ao programa,
destinaranse a entidades sen animo de lucro que realicen actividades vinculadas ao

desenvolvemento rural.

Novena.- Actuacions de adquisicion de capacidades e de promocion do

territorio.

No marco da medida 431 do PDR (funcionamento do GDR, adquisicion de
capacidades e promocién do territorio), o GDR podera promover actividades do

seguinte tipo:

» Difusion do programa no territorio de actuacion.
« Encontros, xornadas, seminarios, congresos.

» Estudos, informes, publicacions.



« Mapas, guias, edicion de material de promocion, valorizacion e difusion do
territorio, portais e paxinas web.

- Viaxes, presenza en feiras e eventos.

» Sinalizaciéns turisticas.

* Rutas.

« Proxectos sectoriais colectivos, de coordinacién, accidons conxuntas.

» Accions de formacion vinculadas a aplicacion da estratexia.

« Valorizacién do patrimonio cultural inmaterial.

O importe minimo de fondos publicos do programa que o GDR destinara a realizacion
das actuacions anteriores sera o equivalente ao 4% dos fondos destinados as medidas
411, 412 e 413 de cada programa e satisfarase con cargo a conta orzamentaria 01/01
01/43/10 656800 de Agader. A intensidade da axuda con cargo ao programa para as
anteditas actuacions podera ser do 100%, ainda que o GDR podera obter

financiamento suplementario alleo ao PDR para eses fins.

O GDR distribuira a axuda destinada as actuacions reguladas nesta clausula tendo en
conta as seguintes regras. Por unha parte, as axudas de custo limitaranse as contias
previstas na Administracién autonémica galega para o grupo 2° ou para o grupo 1°,
respectivamente, segundo a actividade tefa lugar en Galicia ou féra de Galicia.
Ademais, non excedera do 10% do total da medida 431 o conxunto dos seguintes

gastos:

-Encontros, xornadas, seminarios e congresos.

-Estudos, informes e publicacions.

-Viaxes e presenza en feiras, sen que podan viaxar ou asistir a feiras con cargo ao
programa mais de duas persoas en cada ocasion, salvo que, en casos xustificados,

Agader autorice a asistencia de mais persoas.

-Formacioén.

O GDR realizara a prevision anual de gastos destinados a adquisicion de capacidades
e de promocion do territorio e presentaralla antes do 30 de novembro de cada ano, en

relacion ao exercicio seguinte, a Agader para que esta a autorice.

Dado que o GDR ten a consideracién de beneficiario do PDR en relacion as

actuacions sinaladas, estas executaranse e xustificaranse segundo as regras xerais



previstas no Réxime de axudas. Agader pagara os gastos de adquisicion de
capacidades e de promocién do territorio que o GDR xustifique mensualmente,
calquera que sexa a sua contia. Asi mesmo, podera aboar anticipos anuais a conta
segundo a normativa aplicable ata o 20% do importe da axuda publica prevista no

cadro financeiro do anexo Il.

Décima.- Difusiéon do programa.

Entre as actuaciéns de adquisicién de capacidades e promociéon do territorio, debe
realizarse a difusion do programa no territorio de actuacion. Con esta finalidade o GDR

debera:

- Manter xuntanzas con colectivos, organizacions, grupos de vecifnos, profesionais
vinculados ao desenvolvemento do territorio (ADL, asistentes sociais, axentes de
emprego...) na maior extension posible, co fin de que o programa sexa cofiecido pola

poboacién do territorio e para crear dinamicas de interaccion.

- Crear unha paxina web do GDR, mantela actualizada e facilitar a informacion

relevante do GDR a Agader para que esta poida incorporala a sta paxina web.

- Ter a disposicion do publico no taboleiro de anuncios da oficina ou oficinas, asi
como nas paxinas web do GDR e de Agader, informacién actualizada do programa,
das axudas dispofibles no marco deste, normas do GDR para a xestion do programa,

convocatorias e demais informacion relevante.

- Difundir o programa no territorio de actuacién, as convocatorias e axudas
dispofiibles no seu marco e a apertura de prazos de solicitude, de xeito que os

cofieza a maior parte da poboacion.

- Difundir de forma periddica, polo menos anualmente, as subvencions concedidas

e denegadas con cargo ao programa.

- Facilitar aos promotores os modelos dos carteis, placas ou logotipos para

publicitar axeitadamente os proxectos subvencionados.

- Dar a conecer a sede do GDR mediante placas ou carteis e utilizar os logotipos

das administracions financiadoras (Unién Europea-Feader, Ministerio de Medio



Ambiente e Medio Rural e Marifio e Agader), segundo a normativa aplicable en cada
caso, no material impreso que use o GDR e nas actuacions promovidas por este
cando requiran cartel. A placa identificativa das oficinas debera mencionar, cando
menos, o nome do GDR, o programa Leader, os logotipos das administraciéns

financiadoras e o lema Feader: Europa inviste no rural.

- Publicitar o principio de portas abertas dos GDR (libre acceso ao GDR das

entidades interesadas).

As citadas actuacions deben cumprir as regras sobre o uso da bandeira europea e o
logotipo de Leader regulamentarios, asi como do lema Feader: Europa inviste no rural,
segundo o previsto no anexo VI do Regulamento (CE) n° 1974/2006, da Comision, do
15 de decembro, polo que se establecen disposicions de aplicacion do Regulamento
(CE) n° 1698/2005, do Consello, relativo a axuda ao desenvolvemento rural a través

do Feader.

Para a ordenada realizacion das tarefas antes sinaladas, o GDR debe concretar e
executar o Plan de difusién presentado no marco do programa de desenvolvemento

rural.

Décimo primeira.- Actuacions do GDR de control e seguimento de proxectos.

O GDR fara as seguintes actuacions relativas ao control e seguimento dos proxectos:

- Levantar a acta de non inicio, antes de seleccionar os proxectos, e realizar o
seguimento do cumprimento de obrigas en relacion aos proxectos subvencionados
durante os cinco anos seguintes ao pagamento da axuda, sen que coincida a persoa
que levantou a acta de non inicio coa que faga o control posterior ao pagamento. As
anteditas funciéns realizaranse segundo as exixencias do Regulamento (CE)

1975/2006, da Comision, do 7 de decembro, e do Plan Galego de Controis Feader.

- Recibir os estudos e traballos que deban presentar os promotores, asi como a
documentacién xustificativa da execucion dos proxectos subvencionados,
comprobando que esta completa, estampillando as facturas co selo do programa e
compulsando as copias destas, e enviala a Agader inmediatamente despois de tela
recibido. O GDR realizara estas actuaciéns tendo en conta que a dita xustificacion

servira de base para a acreditacion polas autoridades nacionais das acciéns do PDR



diante da Comision Europea, asi como para o requirimento a esta do saldo final das

axudas concedidas.

- Comunicar a Agader, no momento en que as cofeza, as irregularidades que

detecte na aplicacidon do programa de desenvolvemento rural.

O GDR exercera as funcions de control por delegacion de Agader.

Décimo segunda.- Comprobacion de actuacions e control financeiro.

O GDR someterase as actuacions de comprobaciéon que, respecto da colaboracion na
execucion do programa de desenvolvemento rural e da xestiéon dos fondos asignados,
poida efectuar Agader, asi como a calquera outra de comprobacién e control financeiro
que poidan realizar os 6rganos de control competentes, tanto autondmicos, estatais
como comunitarios, para o que achegara canta informacion lle sexa requirida en

relacion ao exercicio das funciéns que lle corresponden.

O GDR quedara suxeito as disposicions comunitarias de control establecidas no
Regulamento (CE) n° 1975/2006, da Comisién, do 7 de decembro, polo que se
establecen disposiciéns de aplicacion do Regulamento (CE) n° 1698/2005, do
Consello, no que respecta a aplicacion dos procedementos de control e a

condicionalidade en relacion coas medidas de axuda ao desenvolvemento rural.

Durante os cinco anos seguintes ao ultimo pagamento de gastos vinculados a
execucion do programa de desenvolvemento rural, o GDR debera conservar e, de ser
0 caso, pofier & disposicién dos érganos sinalados anteriormente, a documentacion
administrativa, os libros de contabilidade e todos os documentos xustificativos

referidos aos gastos realizados e a efectividade do pagamento.

Décimo terceira.- Calendario de xestién.

Para a xestion do programa de desenvolvemento rural o GDR debera ter en conta as

seguintes datas:

a) Data inicial de elixibilidade dos gastos da medida 431: Desde a publicaciéon

no DOG da convocatoria de seleccion de programas e entidades colaboradoras.



b) Data inicial de admision de solicitudes: A do acordo de seleccion do

programa de desenvolvemento rural.

c) Data final de modificacion do programa de desenvolvemento rural: 30 de
xufio de 2013.

d) Data final de admisién de solicitudes: 1 de setembro de 2013.

e) Data final de seleccion de proxectos polo GDR: 30 de setembro de 2013.

f) Data final de concesién de axudas: 31 de decembro de 2013,

g) Data inicial de pagamento dos investimentos ou gastos subvencionables
polos promotores aos seus provedores: A partir da data da acta de non inicio ou,
de ser o caso, a partir da data de presentacién da solicitude de axuda respecto

daqueles proxectos que non requiran acta de non inicio.

h) Data final de pagamento dos investimentos ou gastos subvencionables polos

promotores aos seus provedores: 31 de agosto de 2015.

i) Data final de xustificacion de investimentos: 31 de agosto de 2015.

j) Data final de pagamentos aos titulares de proxectos da totalidade da axuda
certificada: 30 de novembro de 2015.

Agader, en prevision dun ordenado peche do PDR, podera variar as datas sinaladas,
asi como fixar outras para axeitar o ritmo de execucién de proxectos a proximidade

das datas limite sinaladas.

Décimo cuarta.- Contabilidade do GDR.

O GDR debera levar un sistema de contabilidade independente, en que consten todas
as intervencions que desenvolva respecto dos gastos, compromisos € pagamentos
relacionados coa medida 431 do PDR (funcionamento do GDR, adquisicion de

capacidades e promocion territorial).

Para os cobramentos e pagamentos referidos a antedita medida, o GDR utilizara unha

Unica conta bancaria.



Décimo quinta.- Modificacion do convenio.

Este convenio podera modificarse, en funcion do desenvolvemento efectivo do
programa de desenvolvemento rural, mediante a subscricion do oportuno acordo, que

debera asinarse antes da finalizaciéon do prazo de vixencia.

Sen prexuizo do sinalado no paragrafo anterior, cando o orzamento asignado para a
execucion do programa de desenvolvemento rural varie como consecuencia de
modificacions no orzamento do PDR, da reprogramaciéon solicitada polo GDR e
aceptada por Agader, da distribucion da reserva de eficacia, do ritmo de execucion do
citado programa, da redistribucion de fondos entre programas dos GDR, do
incumprimento da regra n+2 e doutras obrigas, asi como noutros casos similares, os
cadros financeiros sinalados no anexo Il deste convenio entenderanse modificados

sen necesidade de tramitacién especifica.

Ademais, as modificaciéns normativas e calquera variacion do territorio de actuacion
aprobada por Agader comportara a modificacién deste convenio sen necesidade de

tramitacion especifica.

Décimo sexta.- Resoluciéon do convenio.

Este convenio podera rescindirse de mutuo acordo entre as partes.

A resolucién do convenio supora que o GDR perde a sua condicion de entidade
colaboradora e que non podera percibir as axudas vinculadas ao programa. Os
proxectos promovidos polo GDR que se estean executando nese momento deben

rematarse e xustificarse segundo as regras xerais.

En caso de grave irregularidade do GDR no exercicio das suas funciéns, Agader
podera acordar a resolucion do convenio e a perda do GDR da sua condicion de
entidade colaboradora, que se tramitara respectando os principios aplicables no
procedemento sancionador. Para estes efectos considéranse irregularidades graves a
ausencia ou atraso inxustificado na tramitacion de expedientes, a tramitacion
neglixente ou arbitraria, a non aplicacién do principio de portas abertas no acceso ao

GDR, a ausencia de difusién do programa a través de reunions coa poboacién, a non



adopcion de medidas correctoras ou preventivas sinaladas por Agader como
consecuencia das funcidns desta de seguimento do programa e a perda polo GDR das

condicidns necesarias para ser seleccionado como entidade colaboradora.

Décimo sétima.- Consentimento sobre a publicidade de axudas e sancions.

De acordo co establecido na disposicién adicional primeira do Decreto 132/2006, do
27 de xullo, polo que se regulan os rexistros de axudas, subvencions e convenios e de
sanciéns da Xunta de Galicia, a sinatura deste convenio leva implicito o consentimento
para que os datos relevantes referidos as axudas e subvencions que reciba o GDR,
asi como as sancions impostas, de ser o caso, sexan incluidos e feitos publicos nos

citados rexistros, que dependen da Conselleria de Economia e Facenda.

Décimo oitava.- Normativa aplicable a xestién dos fondos asignados ao

programa de desenvolvemento rural.

Na aplicacion deste convenio e na xestidon do programa de desenvolvemento rural
terase en conta a normativa comunitaria, estatal, autonémica e local aplicable as

actuacions subvencionables. En particular, aplicaranse os seguintes actos e normas:

- A Decisién da Comisiéon Europea C (2008) 703, do 15 de febreiro, aprobatoria do
PDR.

As bases reguladoras e a convocatoria da seleccion de programas de
desenvolvemento rural e de entidades colaboradoras, aprobadas polo acordo do

Consello de Direccion de Agader do 30 de maio de 2008.

— O programa de desenvolvemento rural para o territorio do GDR, seleccionado polo

acordo do Consello de Direccion de Agader do 23 de decembro de 2008.

— As normas do GDR para a xestion do programa.

— O Réxime de axudas.

- A Lei 92007, do 13 de xuno, de subvencions de Galicia.



O Regulamento (CE) 1290/2005, do Consello, do 21 de xufio, sobre o

financiamento da politica agricola comun.

- O Regulamento (CE) n° 1698/2005, do Consello, do 20 de setembro, relativo a
axuda ao desenvolvemento rural a través do Fondo Europeo Agrario de
Desenvolvemento Rural (FEADER).

— O Regulamento (CE) n® 1974/2006, da Comision, do 15 de decembro, polo que se

establecen disposicidéns de aplicacién do Regulamento (CE) n°® 1698/2005.

— O Regulamento (CE) n° 1975/2006, da Comision, do 7 de decembro, polo que se
establecen disposiciéns de aplicacién do Regulamento (CE) n°® 1698/2005 no que
respecta a aplicacion dos procedementos de control e a condicionalidade en

relacion coas medidas de axuda ao desenvolvemento rural.

Sen prexuizo do anterior, Agader podera establecer regras complementarias para
precisar as funcidons e obrigas do GDR e para facilitar a execucién do programa de
desenvolvemento rural e do PDR. Asi mesmo, Agader podera concertar convenios e
acordos con outras entidades sobre a complementariedade das axudas, a
coordinacion de actuaciéns ou outros aspectos que coadxuven a correcta aplicacion
do PDR, que lle comunicara ao GDR para que os tefia en conta no exercicio das suas

funciéns.

Décimo novena.- Caracter e xurisdicion.

Este convenio ten a natureza dos previstos no artigo 13 da Lei 9/2007, do 13 de xufio,
de subvencions de Galicia, e sonlle aplicables as normas especificas previstas na
normativa estatal e comunitaria aplicable ao PDR. No seu defecto, os principios
establecidos na citada lei aplicaranse para resolver as dubidas e lagoas que se poidan

presentar.

As cuestidns litixiosas a que poida dar lugar a interpretacion e cumprimento deste
convenio, unha vez rematada a via administrativa, quedaran sometidas ao
cofiecemento e resolucion da xurisdicion contencioso-administrativa, de conformidade

coa Lei 29/1998, do 13 de xullo, reguladora da dita xurisdicion.



Vixésima.- Disposicion transitoria.

As axudas que, en virtude de normas transitorias ditadas por Agader, sexan
concedidas entre a data do acordo polo que se selecciona tanto o programa de
desenvolvemento rural como o GDR colaborador e a data da sinatura deste convenio,
consideraranse concedidas ao abeiro deste convenio, sempre que non contravefian o
disposto nel, no PDR e na normativa estatal ou autonémica pola que se rexe a

aplicacion dos programas de desenvolvemento rural.

En proba de conformidade co que antecede, asinase este convenio por duplicado no
lugar e na data sinalados ao principio.

O presidente de Agader e conselleiro do O presidente do GDR
Medio Rural
Alfredo Suarez Canal José Fernandez Gémez
ANEXO |

AMBITO XEOGRAFICO DE ACTUACION



O ambito xeografico de actuacion do GDR “Asociacion de desenvolvemento rural
Ancares-Courel” estd conformado polos sete concellos que se relacionan a
continuacion:

BARALLA

BECERREA

CERVANTES

FOLGOSO DO COUREL

NAVIA DE SUARNA

AS NOGAIS

PEDRAFITA DO CEBREIRO

ANEXO Il
PROGRAMA LEADER GALICIA 2007-2013
PLAN FINANCEIRO
GDR: ASOCIACION DE DESENVOLVEMENTO RURAL ANCARES COUREL

MEDIDA TIPO GASTO PUBLICO DO PROGRAMA
PROXECTOS
2008 2009 2010 2011 2012 2013 [TOTAL
411, Produtivos 57.494,1¢ 112.307,32) 113.094,61 117.987,89 117.225,51 116.145,68 634.25519
Dinamizacion do|
Isector agrario e
forestal
412, Mellora Non produtivos 14.37354  28.076,83 28.273,65 29.496,97] 29.306,38| 29.036,44 158.563,79
Imedioambiental
le do contorno
rural
413, Produtivos 135.111,27] 263.922,20 265.772,34 277.271,55 275.479,96 272.942,35 1.490.499,67]
Diversificacion -
lia economia [Non produtivos 80.491,84 157.230,25) 158.332,46 165.183,05 164.115,72 162.603,95 887.957,2
rural e mellora [TOTAL 215.603,04 421.152,45 424.104,80 442.454,60 439.595,67 435.546,30| 2.378.456,91
da calidade de
vida
Produtivos 19260543 376.229,52 378.866,95 395.259,44 392.705,47] 389.088,03 2.124.754,84
TOTAL Non produtivos 94.865,39 185.307,08 186.606,11 194.680,02 193.422,1( 191.640,37 1.046.521,04
ESTRATEXIA
TOTAL 287.470,7 561.536,59 565.473,06) 589.939,47] 586.127,57] 580.728,40| 3.171.275,84
431 Gastos de  |Funcionamento (1) 4599533  89.845,86) 90.475,69 94.390,31 93.780,41 92.916,54 507.404,14
L%ngggamento Promocion 11.498,83  22.461,46 22.618,92) 23.597,58 23.445,10) 23.229,14  126.851,04
jpdquisicion de froTAL 57.494.1q 112.307,32) 113.094,61 117.987,89 117.225,51 116.145,68 634.25519
capacidades e
jporomocion
territorial
TOTAL 344.964,95 673.843,91 678.567,61] 707.927,34 703.353,08 696.874,04 3.805.531,06
PROGRAMA
FEADER) 2.190.463,6
AXE|  815.108,69
XUNTA  799.958 69

(1) A submedida 431A aparece cunha dotacion prevista maxima equivalente ao 16% dos fondos destinados a estratexia. Nas anualidades
2008 e 2009 o GDR dispora do total da dotacion prevista. Segundo se recolle no capitulo VIl das bases reguladoras de seleccion de
programas, para as anualidades 2010 a 2013 a dispofiibilidade inicial do GDR tera un importe equivalente ao 12% dos fondos da
estratexia e en funcién do proceso de avaliacién do traballo do grupo podera autorizarse unha porcentaxe superior ao 12% inicialmente
previsto, sempre co tope do 16%



